
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА   
01.10.00.УП.001.02-ОБ.13.02
01.10.00.УП.001.02-ОБ.13.02

ЗАПИСНИК бр.3/2013
од одржан состанок на Советодавното тело
На ден 21.03.2013 година, Советодавното тело одржа редовен состанок во просториите на Царинската управа со почеток во 11:00 часот, со претставници од:

· Царинска управа на Република Македонија

· МАКАМТРАНС,

· СИЗ Македонија ообраќај - АМЕРИТ,

· Групацијата на шпедитери и логистички оператори - МИФА
· Стопанската комора на РМ,

· Стопанска комора на Северозападна Македонија

· Текстилно трговско здружение – Текстилен кластер и
· Министерството за информатичко општество и администрација
со следниот Дневен ред:

1. Усвојување на записникот бр.2/2013 од одржаниот состанок на 07.02.2013 година
2. Разгледување и усвојување на иницијативи за пристапување на нови субјекти како членки во Советодавното тело 
3. Презентирање на акциониот план на Царинската управа за 2013/2014 година

4. Ажурирање на Евиденцијата на донесени заклучоци
5. Разгледување на заклучокот број 21 од 118 –тата седница на Владата на РМ кој се однесува на постапката на извоз на производи со мала вредност
6. Разно
Состанокот го водеше координаторот на СТ, Методи Мицевски.

По првата точка беа разгледани и усвоени записниците од редовниот состанок одржан на 07.02.2013 година и вонредниот состанок одржан на 13.02.2013 година.

Расправајќи по оваа точка, СТ го донесе следниот:

ЗАКЛУЧОК: МАКАМТРАНС до средината на месец мај 2013 да организира презентација на Законот за договорите за превоз во јавниот сообраќај пред СТ, со присуство и на царински службеници од надлежните царински испостави.  
По втората точка координаторот на СТ изнесе предлог за доставување на писмени иницијативи на заинтересирани субјекти за полноправно членство во Советодавното тело при што  го донесе следниот: 

ЗАКЛУЧОК: СТ до крајот на месец април 2013 година да достави покана до Германската стопанска комора и Здружението на трговски друштва за превоз на патници „Исток“ кои претходно пројавија интерес за членство во СТ, да достават нивни писмени барања согласно Деловникот за работа на СТ.
Исто така, беше разгледана оправданоста на членството во СТ на некои членови кои досега воопшто не присуствуваат на состаноците и не даваат активен придонес во работата на СТ, поради што се донесе следниот:
ЗАКЛУЧОК: СТ до крајот на месец април 2013 година да достави покана до Здружението на кожарско преработувачката индустрија за нивно активно вклучување во работатат на СТ со опомена дека во спротивно ќе се раскине Меморандумот за соработка со нив.

По третата точка, помошник директорот на Секторот за управување со човечки ресурси  пред членовите на СТ одржа презентација на тема „Стратешките и планските активности за меѓусебна соработка и развој со бизнис заедницата во период 2013-2015 година.“ При тоа посебен акцент беше ставен на:

· Стратешкиот план на Царинската управа за период од 2013 година до 2015 година

· Стратегијата на Регионалниот тренинг центар на СЦО во Скопје за период од 2013 година до 2015 година

· Стратегијата за обуки и стручно оспособување и усовршување на царинските службеници за период од 2013 година до 2015 година
· Акциониот план на Царинската управа за период од 2013 година до 2015 година и
· Акциониот план за Регионалниот тренинг центар на СЦО во Скопје за период од 2013 година до 2014 година
После одржаната презентација, координаторот на СТ ги повика претставниците на деловната заедница да се вклучат во активностите по акциониот план во оние точки каде што имаат интерес со доставување на предлози за реализација. Членките на СТ  побараа на интернет страната на Царинската управа да бидат објавени дел од интерните упатства  кои што  се поврзани и со постапување на деловната заедница, посебно на членките на Групацијата на шпедитери – МИФА. Од нивна страна беше доставена инфоормација дека од Ноември 2012 година Групацијата МИФА е полноправен член на CLECAT, што претставува  меѓу другото и можност за унапредување на знаењата  и градење на капацитетот на македонските шпедитери и подобра соработка со царинските органи при спроведувањето на заедничките активности.   
ЗАКЛУЧОК: Надлежните организациони единици на Царинската управа да ги направат достапни на интернет страната на Царинската управа потребните упатства, насоки и инструкции поврзани со царинското работење и спроведување на царинската постапка. 
По четвртата точка, беше разгледана Евиденцијата на донесени заклучоци од формирањето на СТ, при што беше донесен следниот 

ЗАКЛУЧОК: Членките на СТ до наредниот состанок да се произнесат за нереализираните активности, реализираните активности да се постават во нова матрица на реализирани активности, а постоечката матрица да се ажурира.
По оваа точка претставниците на Министерството за информатичко општество и администрација (МИОА) информираа дека ова министерство воведе „Единствен регистар на прописи“ и се обврзаа на наредниот состанок истиот да биде презентиран пред СТ.

Претставникот на Текстилниот кластер информираше дека сеуште немаат конкретна разрешница на поставените прашања околу раздолжување на текстилниот отпад, царинењето на малите пратки и евиденцијата на помошен материјал и побара одржување на заеднички состанок со претставници на СНИО, Секторот за царински систем, како и одржување на обуки на економските оператори за работа со новиот софтвер за  постапки со економски ефект, поради што СТ го донесе следниот 

ЗАКЛУЧОК: Секторот за царински систем на Царинската управа во најкраток можен рок да ги повика претставниците на текстилниот кластер и на заеднички состанок со претставници на СНИО да ги разгледаат поставените прашања околу раздолжување на текстилниот отпад, царинењето на малите пратки и евиденцијата на помошен материјал и најдат соодветно решение.
По петтата точка  претставниците на МИОА информираа дека во Република Македонија е во пораст продажбата на мали производи, главно ракотворби преку интернет и дека овие продавачи при испраќањето на пратките во странство се соочуваат со низа потешкотии при спроведување на царинската постапка при извоз. Имено се соочуваат и со високи шпедитерски трошоци, често повисоки и од самата вредност на пратката. Претставникот на МАСИТ исто така нагласи дека ова прашање е актуелно и при увоз на мали пратки, особено на пратки кои се враќаат од поправка во странство. Со оглед на тоа дека решавањето на прашања од ваков вид бара соодветна стручна анализа СТ го донесе следниот: 

ЗАКЛУЧОК: Секторот за царински систем на Царинската управа за наредниот состанок на СТ да одржи презентација на тема увоз и извоз на мали пратки со предлог решение за надминување на проблемите со кои се соочуваат малите производители и извозници, пред се од високи шпедитерски трошоци кои често се повисоки и од самата вредност на пратката.

По шестата точка Претставникот на Стопанската комора на Северозападна Македонија повторно побара да биде укината месната надлежнст при царинење на моторни возила, за што останува да се постапи  по донесениот заклучок од состанокот одржан во февруари 2013 година.
ЗАКЛУЧОК: Секторот за царински систем на Царинската управа до наредниот состанок на СТ да ја разгледа можноста за укинување на месната надлежност при царинењето на патнички возила и до СТ да достави соодветна информација или да одржи соодветна презентација..

Наредниот редовен состанок на Советодавното тело ќе се одржи на 24.04.2013 година.

                                                                                                           Координатор,

                                                                                                      Методи Мицевски

Бр. 10-000595/13-0005
Скопје, 18.04.2013

